Dª ROSA-ANA PRADA QUEIPO SECRETARIA DO CONCELLO DE AMES NA PROVINCIA DA CORUÑA
CERTIFICO: QUE O PLENO DESTE CONCELLO LEVOU A CABO SESIÓN ORDINARIA O DÍA 27 DE MARZO DE 2008, DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN ORDINARIA LEVADA A CABO POLO PLENO DO CONCELLO O DÍA 27 DE MARZO DE 2008.-

No Salón de Sesións da Casa do Concello de Ames, ás vinte horas e trinta minutos do día vinte e sete de marzo de dous mil oito, reúnese o Pleno do Concello en sesión ordinaria de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia dos señores concelleiros/as seguintes:

	Grupo municipal socialista
	Grupo municipal do Partido Popular
	Grupo municipal do BNG

	Patricia Conde Lois

Mª Isabel González Cancela

Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Francisco Villaverde Marcos


	Santiago V. Amor Barreiro

Mª Dolores Fernández Álvarez

Ramón García Argibay

Emilio Martínez Carballeira

Bernardo Moar Miguez

José Pérez Bello

Alfonso Rey López


	Olalla Alvite del Río 

Xosé M. Fernández López 

David Santomil Mosquera

Victor Vicente Díaz

Mercedes Vidal Baamonde 




Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, dona Rosa-Ana Prada Queipo.

O señor alcalde don Carlos Antonio Fernández Castro saúda a todos os presentes e da comezo a sesión ordinaria do Pleno municipal correspondente ó día 27 de marzo de 2008. 

A) PARA DAR CONTA:

Punto primeiro.- Dar conta dos decretos ditados pola Alcaldía dende a última sesión plenaria ordinaria. 

O señor alcalde, don Carlos Antonio Fernández Castro, informa a Corporación que os decretos ditados pola Alcaldía desde a última sesión plenaria ordinaria estiveron a disposición de todos os concelleiros/as na Secretaría Xeral, engadindo que o acceso aos decretos é libre para todos/as os concelleiros/as, en calquera momento na Secretaría Xeral do Concello, e que con ocasión da convocatoria dos plenos ordinarios o que teñen a súa disposición é o libro oficial, en papel timbrado e numerado.

B) PARA DELIBERACIÓN E ACORDO.

Punto Segundo.- Aprobación, se procede, de actas anteriores.

Toma a palabra o señor alcalde don Carlos Antonio Fernández Castro para dicir: “Sometemos a aprobación a acta correspondente a sesión extraordinaria celebrada o día 4 de febreiro de 2008.”
Intervén o voceiro do grupo municipal do BNG don Xosé Manuel Fernández López para dicir: “Na páxina 12 parágrafo 4, liña 8ª onde di “aínda que non son experto urbanista e non levo tanto tempo traballando en inmobiliarias e no sector da promoción” non é o que dixen, nunca traballei no sector das inmobiliarias nin  da promoción, dixen “aínda que non son experto urbanista nin teño tanta experiencia no sector inmobiliario nin no da promoción coma outros”.
Intervén o señor alcalde Carlos Antonio Fernández Castro para dicir “Se non hai máis intervencións sometemos a acta a votación”.

Por unanimidade queda aprobada a acta da sesión extraordinaria celebrada o día 4 de febreiro de 2008 coa corrección indicada polo Sr. Fernández López.
Punto Terceiro.- Elección de xuíz/a de paz substituto/a do Concello de Ames.

Intervén o señor alcalde don Carlos Antonio Fernández Castro para dicir: “No expediente figuran os anuncios publicados, así como a documentación remitida polo Tribunal Superior de Xustiza de Galicia, e o informe de Secretaría xeral no que se explícita o procedemento. Figuran tamén as solicitudes das persoas interesadas. A comisión informativa de Facenda, Persoal, Reforma administrativa e Especial de contas na súa sesión do día 24 de marzo dictaminou que examinados os curriculums presentados por unanimidade propón ao pleno da corporación a elección de don Ismael Rodolfo Blanco González como xuíz de paz substituto do Concello de Ames, cargo que xa viña desempeñando anteriormente. Coñecida a proposta dictaminada por unanimidade abrimos un turno de intervencións.”
Intervén o voceiro do grupo municipal do BNG don Xosé Manuel Fernández López para dicir: “ Pola nosa parte anunciar o voto afirmativo a esta proposta, como xa fixemos na comisión”.
Intervén o voceiro do grupo municipal do PP don Santiago Amor Barreiro para decir: “Pola nosa parte tamén anunciar o voto afirmativo a esta proposta”.

Intervén o voceiro do grupo municipal socialista don Francisco Villaverde Marcos para dicir: “Tamén queremos anunciar o noso voto afirmativo”.
Rematadas as intervencións, o pleno da corporación por unanimidade dos seus membros presentes adoptou os seguintes acordos:

Primeiro. Elixir como xuíz de paz substituto do Concello de Ames a don Ismael Rodolfo Blanco González, cargo que xa viña desempeñando anteriormente (B.O.P. nº 73 de 30 de marzo de 2004).

Segundo. Dar traslado desta elección ao Tribunal Superior de Xustiza de Galicia aos efectos legalmente establecidos
Punto Cuarto.- Efectividade da desafectación para a cesión gratuíta da parcela destinada a casa cuartel da Garda Civil no núcleo do Milladoiro

Intervén o señor alcalde don Carlos Antonio Fernández Castro para dicir: “No expediente figura o ditame da comisión informativa permanente de Urbanismo, Vivenda, Planificación de Infraestruturas e Obras Públicas de sesión de 24 de marzo de 2008, no que se di “A Comisión Informativa por unanimidade propón ao pleno da corporación que tome coñecemento da efectividade da desafectación da parcela (concretamente parcela de 2.500 m² do sector PM5-03) acordando a súa inscrición no rexistro da propiedade co carácter de patrimonial e a súa efectiva cesión gratuíta á Dirección General de la Guardia Civil para a construcción dunha casa cuartel unha vez cumprimentado o trámite de exposición pública do artigo 110 do Regulamento de Bens de Entidades Locais.”

Intervén o voceiro do grupo municipal do BNG don Xosé Manuel Fernández López para dicir: “ Pola nosa parte anunciar o voto afirmativo a esta proposta como xa fixemos na comisión.”

Intervén o voceiro do grupo municipal do PP don Santiago Amor Barreiro para decir: “Anunciar o noso voto afirmativo a esta proposta.”
Intervén o voceiro do grupo municipal socialista don Francisco Villaverde Marcos para decir: “Anunciar o noso voto afirmativo.”

Rematadas as intervencións, o pleno da Corporación, por unanimidade dos seus membros presentes, adoptou os seguintes acordos:

Primeiro.- Toma de coñecemento da efectividade da desafectación da parcela nº 1 do ámbito APE PM5 – 03 do Milladoiro  de 2.732 m2 , iniciada por acordo plenario de 31 de xaneiro de 2008,  que pasa a ter a  cualificación de ben patrimonial, acordando facer efectiva a desafectación mediante anotación no rexistro da propiedade. A parcela está inscrita no rexistro da propiedade de Negreira tomo 1122, libro 375, folio 113, finca 28985.

Segundo.- Ceder gratuitamente a parcela antes descrita á Dirección Xeral da Garda Civil para a construcción dunha casa cuartel se durante o prazo de exposición pública que prevé o artigo 110 do Regulamento de Bens das Entidades Locais non se presenta ningunha alegación; en caso de presentarse alegacións, deberán ser resoltas previamente polo pleno da corporación.

Terceiro.-  Facultar ao señor alcalde presidente para cantas actuacións de trámite sexan necesarias para a mellor efectividade do acordado”
“Punto Quinto .- Efectividade da desafectación para a cesión gratuíta da parcela destinada a galescola no núcleo do Milladoiro

Intervén o señor alcalde don Carlos Antonio Fernández Castro para dicir: “No expediente figura o ditame da comisión informativa permanente de Urbanismo, Vivenda, Planificación de Infraestruturas e Obras Públicas de 24 de marzo de 2008, no que se di “A Comisión Informativa por unanimidade propón ao pleno da corporación que tome coñecemento da efectividade da desafectación da parcela (concretamente parcela de 1.500 m² do sector PM5-03) acordando a súa inscrición no rexistro da propiedade co carácter de patrimonial e a súa efectiva cesión gratuíta á Consorcio Galego de Servicios de Igualdade e de Benestar unha vez cumprimentado o trámite de exposición pública do artigo 110 do Regulamento de Bens de Entidades Locais”.
Intervén o voceiro do grupo municipal do BNG don Xosé Manuel Fernández López para dicir: “ Pola nosa parte anunciar o noso voto afirmativo a esta proposta como xa fixemos na comisión”.
Intervén o voceiro do grupo municipal do PP don Santiago Amor Barreiro para decir: “Anunciar o noso voto afirmativo”.
Intervén o voceiro do grupo municipal socialista don Francisco Villaverde Marcos para decir: “Anunciar o noso voto afirmativo”.
Rematadas as intervencións, o pleno da Corporación, por unanimidade dos seus membros presentes, adoptou os seguintes acordos:

Primeiro.- Toma de coñecemento da efectividade da desafectación da parcela nº 1- 2 do ámbito APE PM5 – 03 do Milladoiro  de 1.500 m2 , iniciada por acordo plenario de 31 de xaneiro de 2008,  que pasa a ter a  cualificación de ben patrimonial, acordando facer efectiva a desafectación mediante anotación no rexistro da propiedade. A parcela resulta da segregación da parcela nº 1 da APE PM5 – 03 do Milladoiro, autorizada dita segregación por escritura notarial de 29 de xaneiro de 2008 ante o notario don Manuel María Romero Neira, datos rexistrais: Rexistro da Propiedade de Negreira, tomo 1393, libro 533, folio 1, finca 34551, inscrición 1ª.
Segundo.- Ceder gratuitamente a parcela antes descrita ao Consorcio Galego de Servizos de Igualdade e Benestar para a construcción dunha galescola se durante o prazo de exposición pública que prevé o artigo 110 do Regulamento de Bens das Entidades Locais non se presenta ningunha alegación; en caso de presentarse alegacións, deberán ser resoltas previamente polo pleno da corporación.

Terceiro.-  Facultar ao señor alcalde presidente para cantas actuacións de trámite sexan necesarias para a mellor efectividade do acordado”
Punto Sexto.- Resolución de alegacións ao orzamento municipal 2008
Intervén o señor alcalde don Carlos Antonio Fernández Castro para dicir: “Figura no expediente a documentación correspondente, entre a que se inclúen os informes de secretaría e intervención. Así por parte da secretaría e no apartado das conclusións di: “Primeira.- Nas 5 reclamacións presentadas en prazo contra a aprobación definitiva do orzamento concorre o requisito de lexitimación activa, se ben ningunha delas é subsumible nos supostos tasados de reclamación contra o orzamento previstos no artigo 170.2 do TRLRFL.
Segunda.- A produtividade é unha retribución de carácter complementario, de existencia non preceptiva, e para o suposto de existir, os seus límites e criterios de adxudicación serán fixados polo pleno da corporación dentro dos límites legalmente establecidos, se ben a distribución da mesma é competencia exclusiva do alcalde.

Terceira.- Para o exercicio orzamentario 2007,  no que se prevé a entrada en vigor da RPT, non é de esixencia obrigatoria o abono da  produtividade que tivera sido presupostada, porque a RPT absorbe a produtividade que se viña asignando en anos anteriores, tal e como informa o equipo técnico redactor da RPT.

Cuarta.- O Fondo Social ao que fai referencia o artigo 79 do Convenio Colectivo para o persoal laboral será xestionado e asinado de conformidade co regulamento de acción social, que terá que ser aprobado polo pleno. Polo tanto, debe procederse previamente e como paso necesario á aprobación dun regulamento de acción social e posteriormente á realización das modificacións orzamentarias que fosen necesarias para a súa dotación, que poderían ter cabida no orzamento municipal 2008, tal e como informa o Interventor Municipal.

Á vista das conclusións expostas, informase favorablemente que, polo pleno da corporación, sen quórum especial, se desestimen as alegacións presentadas contra a aprobación do orzamento municipal 2008.”
No tocante ao informe de intervención e acudindo ás  conclusións se di: ”En base a todo o exposto considerase que non procede a estimación das reclamacións presentadas na medida en que non se considera que a inclusión das cantidades reclamadas constitúa unha obriga legalmente imposta ao concello.” Dise tamén que “sen prexuízo do anterior e en relación a dotación dunha contía para a posta en marcha do plan de acción social durante o ano 2008 sinalase que o cadro de persoal incluído no orzamento inicialmente aprobado contempla diversas prazas vacantes que a día de hoxe aínda non foron provistas, entre estas atópanse cinco prazas de policía local que non se estiman sexan cubertas antes do segundo semestre do ano, en consecuencia o aforro xerado polos meses xa transcurridos dentro do presente ano podería financiar unha modificación de crédito que dera amparo a dotación do fondo de acción social.”.
Tendo en conta estes informes de intervención e secretaría, pola comisión informativa permanente de Facenda, Persoal, Reforma Administrativa e Especial de contas o día 24 de marzo de 2008, se ditamina por maioría simple cós votos a favor dos representantes do grupo municipal socialista e coa abstención dos representantes do grupo municipal popular e do grupo municipal do BNG, que o pleno da corporación  desestime as alegacións presentadas contra a aprobación inicial do orzamento municipal 2008.
No día de hoxe ten entrada no rexistro municipal do concello un escrito asinado por un dos concelleiros desta corporación don Santos Lorenzo Lorenzo, no que di que ao abeiro do estipulado no Regulamento de Funcionamento, e Réxime xurídico das entidades locais presenta en calidade de enmenda unha proposta de modificación do ditame da comisión informativa permanente de facenda, persoal, reforma administrativa e especial de contas.
Segundo a lexislación vixente concretamente o artigo 97 do ROF, moción é a proposta que se somete directamente a coñecemento do pleno, e voto particular é a proposta de modificación dun ditame formulada por un membro que forme parte da comisión informativa, polo tanto tratándose neste caso do señor Santos Lorenzo Lorenzo, membro da comisión informativa non procede en estrito sentido a presentación dunha enmenda senón que en todo caso debera ser un voto particular. En calquera caso e atendendo á presentación polo rexistro do concello vamos a darlle a palabra ao formulante da mesma para que a presente.”
Intervén o concelleiro do grupo municipal socialista don Santos Lorenzo Lorenzo para dicir: “Penso que sempre é posible enmendar un asunto antes de tomalo en consideración polo pleno, pero xa  sexa como enmenda ou como voto particular do que se trata é de presentar unha proposta que non trata de impoñer nada e que trata de poñer fin a un desencontro entre o goberno municipal e os traballadores, trátase dunha proposta constructiva que pretende achegar posicións  e que busca o respaldo do pleno municipal para chegar a unha negociación.
Como dixo o señor alcalde a miña proposta trata de modificar o ditame da comisión informativa e di o seguinte: “Unha vez analizado o contido das alegacións presentadas así como o contido dos informes emitidos ao respecto por intevención e secretaría, considerase que debe proceder a unha estimación parcial das mesmas, isto é no tocante as alegacións presentadas respecto da partida referente a productividade e o fondo de acción social se ben considero que non se debe aceptar a incorporación de cantidades concretas en materia de produtividade estimo aceptable que se proceda a determinación das mesmas no marco da negociación laboral motivo polo que se insta ao goberno municipal a convocatoria da mesa xeral de negociación”. Deberase tentar consensuar as partidas destinadas a productividade de 2008 e os criterios cos que será distribuído este complemento que debería ser obxecto de posterior aprobación plenaria tal e como estipula a normativa vixente. Polo que respecta a productividade do ano 2007 que aínda non foi retribuída tamén considero oportuno que sexa obxecto de negociación a súa determinación e a súa forma de distribución dado que non se considera adecuado proceder a súa supresión pola decisión unilateral da alcaldía e apelando a unha presunta absorción coa entrada en vigor da RPT.
Existe posibilidade legal de reservar unha partida do orzamento de 2008 para o pago da productividade do 2007 tal e como se indica no informe de intervención, “e con esta estimación parcial das alegacións referidas a partida de produtividade non se xeraría unha paralización dos orzamentos que entrarían en vigor a expensas das modificacións que se derivarían dos acordos acadados coa negociación”.

Con referencia á segunda parte das alegacións, a do fondo de acción social  propoño o seguinte:  “No tocante a alegación referida a ausencia de previsión de gasto para a posta en marcha do fondo de acción social considerase que a igual que no caso anterior se debe proceder a unha estimación parcial, por un lado estímase como aceptable a demanda de reserva dunha partida para gastos de acción social dado que se trataría do cumprimento dunha obriga esixible a entidade local adquirida coa sinatura do convenio colectivo do persoal laboral, agora ben ao igual que ocorría coa produtividade a determinación do seu montante global así como dos criterios de reparto e o seu eido de aplicación, (regulamento de acción social) deben ser obxecto de negociación coa representación dos traballadores tal e como se estipula na normativa vixente do propio convenio colectivo. En virtude deste prantexamento o Pleno da Corporación insta ao goberno municipal a convocatoria dun procedemento negociador para a determinación da contía a destinar a fondo de acción social nos orzamentos de 2008 así como o regulamento que defina os seus criterios de distribución individualizada. Unha vez definidos ambos aspectos o órgano plenario comprometese a ratificar os acordos que sexan froito do consenso entre as partes e que se atopen dentro do marco normativo aplicable dando respaldo formal as modificacións orzamentarias que requiran da participación plenaria. Con este acordo o pleno municipal recoñece a necesidade de que nos orzamentos de 2008 se reserve unha partida para gasto de acción social e a súa determinación sexa froito dun proceso negociador entre o goberno municipal e a representación dos traballadores sen que isto implique a paralización da entrada en vigor do documento orzamentario dado que as modificación derivadas dos acordos acadados no marco negociador serán obxecto de posterior inclusión mediante os procedementos legais establecidos ao respecto.”
Intervén o señor alcalde don Carlos Antonio Fernández Castro para dicir: “ Teño un informe da secretaría xeral que define que é moción, que é enmeda e que é  voto particular e di que “o voto particular conforme o artigo 97.4 é a proposta de modificación dun dictame formulada por un membro que forma parte da comisión informativa, debera acompañar ao ditame dende o día seguinte ao da súa aprobación pola comisión, unicamente poderán formular votos particulares os membros da corporación que: a) teñan asistido as reunións de comisión informativas b) disintan do ditame emitido por aquela e c) non se conformen con pedir que conste o seu voto en contra senón que decidan formular voto particular, isto é, o membro da comisión que disinte do ditame pode pedir que conste o seu voto en contra ou formular voto particular. A principal diferenza entre o voto particular e a enmenda é que esta procede dun membro que non pertence a comisión informativa e que non dispón polo tanto da posibilidade de introducir no ditame un voto particular. 

Polo tanto máis que unha emenda o que vostede presenta é un voto particular, pero como non debe haber problema para que os concelleiros e concelleiras manifesten as súas opinións por escrito, está alcaldía non ten ningún inconvinte en entender o seu escrito como un voto particular. En calquera caso a súa estimación parcial debería  tratar de concretala un pouco máis xa que hai que sometela a votación. Da lectura do seu escrito dedúcese que no básico coincide cos informes e co dictame da comisión informativa, é dicir, opta por rexeitar as alegacións presentadas  pero chama á negociación e ao diálogo. “
Intervén o concelleiro do grupo municipal socialista don Santos Lorenzo Lorenzo para dicir: “O de estimar parcialmente as alegacións provén de que nas alegacións hai unha parte que se refire a anulación de partidas e outra parte se refire á negociación, a segunda parte das alegacións a da negociación é a que pretendo que se estime por iso utilizo o termo de estimación parcial.” 

Intervén o voceiro do grupo municipal do BNG don Xosé Manuel Fernández López para dicir: “Creo que está bastante claro o texto que estamos a debater e non vexo a necesidade de matizalo máis. Antes de falar deste documento gustaríame facer unha reflexión, encontrámonos con dous asuntos enriba da mesa, o complemento de productividade e o fondo de acción social que ao noso entender onde tiñan que estar xa solucionados é na mesa xeral de negociación antes de que os orzamentos do 2008 viñesen a pleno. Creemos que a decisión do alcalde de non pagar aos traballadores o complemento de productividade do ano 2007 é consecuencia da incapacidade do goberno municipal para chegar a un acordo, aínda que pode que sexa unha situación buscada polo goberno municipal prolongando así a entrada en vigor do orzamento. Creemos que é lóxico que si os traballadores creen que se vulneran os seus dereitos de forma unilateral e sen negociación, utilicen os instrumentos legais necesarios. Creo que debería o alcalde pararse a reflexionar sobre este tipo de actuacións por que si existe tanta unanimidade sindical é porque realmente debe haber parte de razón no que solicitan. Debería ser máis coherente e respectar os acordos nos que tamén nós participamos tanto o do convenio colectivo, como o da relación de postos de traballo e negociar cos representantes sindicais. Nós non tíñamos ningún interese en que este tema viñese a pleno xa que consideramos que o ámbito de solución é a mesa xeral de negociación, de feito o día 16 de febreiro deste ano mantivemos unha reunión cos representantes dos traballadores e dixemos que non íamos utilizar isto como arma arroxadiza no debate político e que aceptaríamos calquera acordo entre a xunta de persoal, o comité de empresa e o goberno municipal, e si chegou aquí este tema non foi pola nosa responsabilidade.
Con respecto ao documento presentado por Santos Lorenzo coincidimos en conxunto con el e coas alegacións presentadas e pode ser un documento de consenso e ten un valor engadido, é o documento presentado por un membro desta corporación que participou na elaboración da relación de postos de traballo, que foi concelleiro de persoal durante varios meses, e que é coñecedor e testemuña directa de todo este proceso.”
Intervén o concelleiro do grupo municipal popular don Ramón García Argibay  para dicir: “Creemos que é de vital importancia que entre en vigor o antes posible o orzamento 2008,  pero tamén creemos que esta situación que se produce agora é consecuencia directa da prorroga do orzamento do 2006, que fixo que a RPT non entrase en vigor e que polo tanto os pagos non se puidesen acometer. Creemos que agora o importante é que as partes acheguen posicións e o documento que se presenta aquí por unha persoa que tivo unha participación directa nas negociacións e asesoramento da RPT pode ser a vía para iniciar o consenso. Unha das cousas que non quedou clara na comisión informativa era si a RPT absorbía ou non a productividade e habería que aclaralo. Está claro que é decisión unilateral da alcaldía que a produtividade do ano 2007 non se pague e creemos que a proposta do concelleiro Santos Lorenzo é viable para que dunha banda entren en vigor os orzamentos e doutra non se pechen as negociacións entre o goberno e os traballadores.”
Intervén o señor alcalde don Carlos Antonio Fernández Castro para dicir: “Creo necesario recordar que eu son o alcalde da negociación, do convenio colectivo do persoal laboral, do convenio regulador das condicións de traballo e  da RPT deste concello. Polo tanto cando se fala de abrir a porta a negociación direille que xa leva catro anos e pico aberta, por que antes desa data non se podía negociar nada nin sequera había representantes legais dos traballadores pola imposibilidade de realizar eleccións sindicais. Instar ao goberno municipal a que se reúna coa mesa xeral de negociación, supón un descoñecemento do que está a pasar neste concello nas ultimas semanas. En canto se fixeron as eleccións sindicais e tomaron posesión os novos representantes, figura un escrito desta alcaldía de data 21 de decembro de 2007 dirixido aos tres novos delegados sindicais dos funcionarios nos que “se lles convoca ao obxecto de tratar o aboamento de produtividade correspondente ao ano 2007, convocándolles concretamente a unha reunión a celebrar o día 27 as 10 horas na alcaldía”. Polo tanto non hoxe senón o 27 de decembro de 2007 celebrouse unha reunión na que se lles explicou cal era a posición do goberno respecto do complemento de produtividade do ano 2007. A finais de xaneiro deste ano os sindicatos dirixiron un escrito a esta alcaldía cunhas bases para un principio de acordo colectivo das condicións de traballo para o concello de Ames que ten doce puntos e dúas cuestións separadas, dentro deses doce puntos aparece o pagamento de atrasos pola aplicación da RPT dende a súa entrada en vigor, e o pagamento da produtivididade do ano 2007 así como a consolidación da partida de produtividade nos orzamentos para o ano 2008 e sucesivos distribuídos segundos criterios establecidos no artigo 24 do Estatuto Básico do Empregado Público. A este escrito contestou o máis rápido posible esta alcaldía e así diríxome por escrito ao señor Juan Carlos Carreja, presidente do comité de empresa, que recibe e asina este escrito o 20 de febreiro. Este mesmo escrito foi remitido a todos e cada un dos representantes dos traballadores e aos sindicatos e di: “Pola presente convocáselle a reunión da mesa xeral de negociación do concello de Ames que terá lugar o día 22 de febreiro ás 9 horas no Salón de Sesións da Casa do concello tal e como xa anticiparamos verbalmente e co obxecto de retomar os temas pendentes.” 
Polo tanto está habendo unha situación de normalidade, se plantexan unhas bases de negociación, as que case inmediatamente a alcaldía resposta poñendo día e hora para constituír a mesa xeral de negociación. Pero negociar e chegar a acordo son dúas cousas que requiren certo proceso entre unha e outra, de tal modo que o día 22 de febreiro de 2008 na Casa do Concello de Ames as 9 horas da mañá reúnense unha serie de representantes que figuran na acta, sendo o obxecto desta reunión no seu punto número dous a constitución da mesa xeral de negociación. Polo tanto cando se di que se inste ao goberno municipal a negociar quen escribe isto ou o fai con ánimo de terxiversar ou non coñece a verdadeira realidade do que está a suceder neste concello por que xa está constituída esta mesa de negociación, e propón que se celebren reunións semanais ou ben as oito e media da mañá ou mellor polas tardes, e despois de deliberar fíxanse como datas de celebración das sesións os venres de 9 a 13 horas. Fálase tamén dos temas incluídos na orde do día, entre eles os atrasos da RPT e o complemento de produtividade do ano 2007 o alcalde pon sobre a mesa a súa postura como tamén o fan os demais representantes. Pásase aos restantes puntos como consolidación, formación e promoción interna, fálase da cláusula de garantía salarial, da xornada laboral, da carreira laboral e promoción profesional, reclasificación dos posto de policía, reclasificación doutros postos, falase da inclusión do complemento específico nas pagas extraordinarias, da masa salarial para a partida de acción social e ao final fálase da fixación da próxima reunión e por unanimidade acordase o 7 de marzo de 2008. Como remate direilles que mañá as 9 de mañá estarei neste mesmo salón de plenos reunido cos representantes para unha nova negociación polo tanto non podo admitir que se me inste a que abra a porta as negociacións cando xa está plenamente aberta, a iniciativa dos representantes dos traballadores e da alcaldía. Tamén di que hai desencontro, é normal xa que non pensamos igual,  unha cousa é que non haxa acordo aínda, e outra cousa é que non se estea intentando. 

En algunha intervención oín que vostedes dicían que  nada teñen que ver con este asunto pero teño serías dúbidas de que certas estratexias non estean sobrealimentadas aproveitando que agora hai un goberno presuntamente máis débil. Sobre un dos asuntos que se discute aquí que é o da produtividade do ano 2007 xa houbo acordo e dito acordo está plasmado por escrito na páxina 236 da RPT cando se di con absoluta claridade “en segundo lugar hai que destacar que no seo da distribución dos importes monetarios entre os diferentes conceptos retributibos que integran as percepcións económicas dos empregados públicos procedeuse a consolidación de certas cantidades que ao igual que outras moitas administracións cobrábanse de forma periódica e incondicionada xa que a xurisprudencia de modo reiterado ben considerando estas percepcións como dereitos económicos adquiridos polo persoal”. 
Polo tanto o texto da RPT asinado por todos leva absorbida a produtividade.  Primeiro está escrito e segundo os redactores da RPT manifestano con claridade e sen ningunha dúbida e os que alí estabamos sabemos que é así por que queríamos rematar cun sistema absolutamente arcaico e obsoleto de retribucións neste concello e ademais todos sabemos que en concepto de mellora da RPT a maioría dos traballadores e empregados públicos do concello de Ames van a cobrar de media o dobre do que ían cobrar pola produtividade se a houbese. ¿Este concello pode permitirse pagarlle a un traballador 5000 euros de atrasos da RPT e 2000 e pico euros en concepto de productividade simultaneamente, ou xa teremos consolidado esa mal chamada produtividade que non obedecía a criterios lóxicos e racionais e foi unha situación herdada do goberno anterior e que estabamos desexando regularizala dunha vez por todas na RPT por que sabíamos que era un problema?.
Neste momento é moi fácil poñerse do lado dos traballadores, pero hai que ser serios e a cidadanía ten que saber con absoluta claridade cal é a situación. Este goberno está en plena etapa de negociación e mañá mesmo imos chegar a mesa de negociación cunha serie de propostas: así un plan de formación para os empregados e funcionarios do concello, sobre reclasificación da policía local tamén temos unha proposta, como van a facer en Cambre, Culleredo e A Coruña e que consiste en que dentro do marco dos tres anos que temos para aplicar a lei neste concello aplicarase no momento en que entre a primeira promoción de policías locais consecuencia da lei para evitar o que podería ser un agravio con respecto aos actuais membros do corpo.
O señor Argibay liga esta situación a prórroga orzamentaria do ano 2006 pero realmente está ligado a unha cousa moi concreta,  no ano 2008 en contra de todo pronóstico, xa que contabamos con ter que pagar unha anualidade completa de atrasos pola RPT, os escritos presentados por rexistro por parte dos traballadores solicitan o pago de atrasos desde o 3 de febreiro data da entrada en vigor da RPT. Respecto a acción social hai meses que temos rematado o texto dun acordo pero temos diferenzas xa que o goberno municipal antes en coalición e agora en solitario dicía que podíamos adicar a acción social o 1% da masa salarial e estabamos dispostos a asinar por esta porcentaxe. Nas bases que se nos plantexan agora aparece recollido o 1,5% da masa salarial para a partida de acción social co compromiso de acadar o 2% antes do remate do período de vixencia do acordo, é unha proposta lexítima tanto como a que propón o goberno que consiste en comezar no 1% no ano 2008 subir ao 1,5% no ano 2009, pasar o 1,75% no 2010 e rematar co 2% no ano 2011, de tal modo que o único que nos diferenza é a porcentaxe de inicio,  entendemos que para o concello é máis asumible este incremento de forma escalonada.
Por iso pido que se explicite dunha forma clara o contido da proposta, ¿qué quere dicir estimar parcialmente?, ¿ quere dicir a metade,  o 20% o 30%?,  ou parcialmente supón dicir rexeitamos as alegacións pero ábrase un proceso negociador?, si é así nós non temos ningún problema en votar afirmativamente.“ 

Intervén o voceiro do grupo municipal do BNG don Xosé Manuel Fernández López que di: “Nós dende o principio quixemos diferenciar o ámbito do pleno e o da mesa de negociación xa que o pleno non é un ámbito de negociación. Tamén creo que o señor alcalde debería ser máis humilde e non atribuírse exclusivamente o mérito da aprobación do convenio colectivo, do acordo regulador e da RPT. Lémbrolle que na anterior corporación o grupo socialista tiña 5 concelleiros, o grupo nacionalista tiña 4 e o PP tiña 8. Nesa personalización constante dos logros da anterior corporación hai que lembrarlle que era un goberno de coalición. En canto as alegacións atribúenos a nós unhas capacidades que non temos e mostra desprezo ás capacidades dos representantes sindicais e á autonomía dos  sindicatos. Interésalle utilizar esa estratexia de que os grupos da oposición alentan e manipulan porque así vostede se fai víctima unha vez máis, pero é unha absoluta falsidade. O que di vostede de que a RPT subsume a productividade do 2007 é unha interpretación absolutamente persoal, e o texto que leu é un texto totalmente interpretable.  O artigo 14 da RPT fai referencia á policía local, e foi o que non leu vostede. Un dos asesores, que foi concelleiro de persoal nos primeiros meses desta corporación o di claramente:  “ non se considera adecuado proceder á supresión por decisión unilateral apelando a unha presunta absorción coa entrada en vigor da RPT”. Cando menos hai unha xunta de persoal, un comité de empresa, tres sindicatos, dous grupos municipais e un técnico (ex-concelleiro de persoal) que non asumen a súa interpretación. Vostede sabe que os representantes sindicais non falan de cantidades, ou falan de cantidades menores, entón non fale de 2.000 ou 5.000 porque iso é unha interpretación súa, ademais se no ano 2007 tivera pagado os atrasos, xa non serían 5.000 agora, e se tivera pagado a productividade igual. Por que non se pagaron os atrasos e a productividade?. Agora ao Concello de Ames se lle fai moito afrontar esas cantidades? Pois a responsabilidade é súa e do seu grupo de goberno. 
En canto ao fondo de acción social, está previsto no convenio, é que as veces parece que os traballadores están pedindo cousas fora da realidade. E non se fala de cantidades, só se fala de que está previsto no convenio e que se incorpore.”
Intervén o concelleiro do grupo municipal popular, don Ramón García Argibay para dicir: “Realmente non se fala de cantidades, só se pide que non se pechen as portas e que se negocie. Hai cousas que son tan certas que nin vostede as pode negar, que os orzamentos do 2006 están prorrogados é unha realidade, que a productividade do 2007 está sen pagar nono digo eu, é así. Nós tivemos unha experiencia con vostede na negociación dos orzamentos e a realidade é que non foi a mellor, porque vostede a rompeu con nocturnidade e aleivosía.  Estamos sufrindo nestes meses que eu levo de concelleiro que vostede tenta achacar responsabilidades a este pleno que non lle corresponden, e tamén aos grupos da oposición.  Dixémoslle que non tire tantas veces da corda, porque a corda ás veces rompe, e efectivamente, a terceira vez que trouxo un recoñecemento extraxudicial de crédito a corda rompeu. Vostede está conseguindo cousas impensables ata agora, como que nos poñamos de acordo o B.N.G. e o PP e todos os sindicatos. A min paréceme unha desconsideración que considere que a oposición está detrás de determinacións que toman os sindicatos. E falando do compañeiro Santos, xamais nos metemos e xamais nos meteremos nos problemas internos que poida ter unha formación política, cousa que vostede si fixo, e está nunha acta, cando estabamos negociando os orzamentos. Volvendo a proposta non hai nin unha soa cantidade, senón que se retome a negociación. Eu preguntaríalle a vostede unha cousa moi clara: ten vostede intención de pagar a productividade do ano 2007?.”
Intervén o señor alcalde don Carlos Antonio Fernández Castro para dicir: ”Non. Se vostede me pregunta agora se estou disposto a pagar agora dígolle que non, pero se me pregunta se teño aberta a posibilidade de negociar, dígolle que si”. 
Intervén o concelleiro do grupo municipal popular, Ramón García Argibay para dicir: “ Pois iso é o que se pretende con este documento, señor alcalde. Volvendo á RPT se quere lle leo o artigo 14, que di “a aplicación do sistema de compensación que recompensa especiais circunstancias laborais supón a supresión da contía percibida actualmente pola policía local por este concepto dentro da paga anual de productividade. Deste xeito, o reparto que se faga da mesma para a policía local pasará a rexerse polos mesmos criterios vixentes para os demais funcionarios, deixando de ser aplicable a mencionada contía excepcional vinculada a especiais circunstanciais laborais. Este artigo non será de aplicación para aqueles membros da policía local que non presten de maneira ordinaria servizos en horario nocturno, festivos, polo tanto tampouco serán beneficiarios do sistema de compensación definido no presente acordo”. 
O artigo 14 é clarísimo, se nos vamos ao apartado que vostede leu non aparece por ningún lado a palabra productividade. Vostede fai unhas interpretacións e eu fago outras, depende do punto de vista. E en calquera caso a productividade de que falamos aquí corresponde ao ano 2007, o que quere dicir que se vostede non chegou a pagar esa productividade é porque houbo deberes que non se fixeron ben, porque xa estamos no 2008.” 
Intervén o señor alcalde don Carlos Antonio Fernández Castro para dicir: “Señor Argibay, di algunhas cousas inexactas. Primeiro eu non rompín a posibilidade dun pacto con vostedes con premeditación, aleivosía e nocturnidade. Fíxeno no meu despacho, mirándolle aos ollos e co seu compañeiro Santiago Amor no teléfono. E díxenlle: como non dades resolto e isto me leva a despois do nove de marzo, vou convocar o pleno dos orzamentos.”
Intervén o concelleiro do grupo popular, Ramón García Argibay para dicir: “ Iso é unha verdade a medias, pero non é menos certo que o día anterior quedaramos nun prazo exacto porque estabamos esperando un informe do que dependía a nosa disposición”

Intervén o señor alcalde don Carlos Antonio Fernández Castro para dicir: ” Eu dígolle que hai asuntos que podo resolver eu como órgano unipersoal do concello e resólvoos. Cando son de xunta de goberno local resólveos a xunta de goberno local. Pero os asuntos que son materia de pleno nin llos endoso nin llos deixo de endosar, teño que traelos a pleno porque non teño a capacidade de resolvelos noutro ámbito. É máis, Se a competencia de desestimar estas alegacións fose miña xa non tería traído este asunto a pleno, resolvería desestimando.

Ao señor Fernández López, que sempre pretende facerme quedar de prepotente, teño que dicirlle que son o mesmo co que compartiu goberno. Son o mesmo pero máis débil. Porque antes, cando traía un asunto a pleno eu sabía que íamos gañar 9 a 8, e agora non sei se o vou poder sacar adiante ou non. Polo tanto, calquera mente sensata entenderá que eu non podo ser un alcalde prepotente, porque mañá podo deixar de ser alcalde e presidente da Fegamp. Se manifesto as opinións que manifesto non será por prepotencia, será por convencemento. Xosé, ti me coñeces ben e sabes que antes de tomar as decisións consúltoas e medítoas. Sabes que as cuestións de persoal soíamos consultalas con Paco Carracedo, que tiña moita experiencia na materia, e tamén nos reunimos moito cos asesores da universidade de Santiago. Ao final de todo ese proceso apareceu a facer prácticas no concello Santos Lorenzo, e así foi como o coñecemos.  Eu non tomo as decisións nin unilateralmente nin ailladamente. Esta concretamente foi unha decisión de todos os membros do goberno municipal, foi froito dunha reunión monográfica de todos os compañeiros do grupo municipal, onde coa información necesaria, tomamos unha decisión. Esta mesma semana estiveron no meu despacho as dúas persoas que seguen estando no gabinete da Universidade, e foron mirar nos antecedentes porque así llo pedín e vimos cómo ao longo do proceso fomos subindo a valoración ata que ningún dos traballadores do concello perdía cartos respecto da suma anterior de salarios máis productividade. Eses antecedentes están no departamento correspondente da USC onde se fixo a RPT, e están todas as táboas que, progresivamente, ao longo do tempo, fomos facendo, porque nas primeiras táboas quedaba bastante xente que perdía cartos con respecto ao que viñan cobrando con anterioridade. E o artigo 14 que vostede leu, señor Argibay, é un artigo específico para a policía local porque no intermedio asinamos un acordo coa policía local para que cobraran sábados, domingos, nocturnos, festivos, etc. e despois, estendeuse a outros funcionarios, porque aínda que agora non temos outros casos máis que a policía local de traballar sábados e domingos, nun futuro os podemos ter, e en función diso se fixo con carácter máis xenérico. Humildade total e absoluta, pero contundencia tamén. Porque son consciente de que se na situación actual de goberno en minoría fago mostras de debilidade, ao día seguinte sáltanme á xugular, e polo tanto teño que demostrar con firmeza que este concello funciona, e que neste concello, que eu saiba, non hai convocada unha folga nin unha reivindicación extrema dos traballadores, porque saben eles perfectamente que están nun proceso de negociación. E como en todo proceso de negociación un ten unhas posturas de partida e esa é a resposta, señor Argibay, que quero que sexa capaz de discernir. A miña postura inicial de negociación é que non penso pagar a productividade, pero mal negociador sería se non admitise unha mínima posibilidade de que a miña postura inicial poda cambiar. Pero ante a pregunta rotunda de agora mesmo qué penso, dígolle non. Porque ademais asiste a razón a quen opina así. Pero xa teño explicitado en máis dunha ocasión que dentro dun conxunto de negociacións que recollen 14 puntos pode haber flexibilización de posturas. E iso está nas actas da mesa xeral de negociación porque é unha postura reiteradamente comentada por mín. Si o voto particular se concreta en rexeitar as alegacións presentadas, entrar en vigor os orzamentos e facer todos cantos chamamentos queiramos a negociar, nós votámolo a favor, xa o dixen ao principio.”
Intervén o concelleiro do grupo popular, Ramón García Argibay para dicir: “ Gostaríame saber a opinión da señora secretaria sobre a desestimación parcial das alegacións. Se votamos a favor ¿qué pasa?”.
Intervén o señor alcalde don Carlos Antonio Fernández Castro para dicir: ” Nese caso que  acordo se traslada? que significa estimación parcial?. A señora secretaria ten a palabra, porque ten que facer a acta e trasladar mañá o acordo adoptado.”
Intervén a secretaria xeral do concello, Rosa Ana Prada Queipo para dicir: “ A efectos de concretar o que significa estimación ou desestimación parcial de alegacións, quizá o que o concelleiro Santos plantexa serían tres acordos: primeiro rexeitar as alegacións presentadas no seu contido, segundo aprobar definitivamente o orzamento municipal aprobado inicialmente, terceiro instar á negociación na mesa xeral dos conceptos de fondo de acción social e productividade 2007 e 2008.”
Intervén o voceiro do grupo municipal do BNG don Xosé Manuel Fernández López para dicir: “ A última intervención do alcalde é moi clarificadora, porque a discusión non está no concepto de productividade. O problema non é o concepto, senón a cuantificación da productividade. Nós estamos en contra do concepto de productividade, pero hai acordos que hai que respetar, entre outras cousas porque hai unha partida orzamentaria que di productividade.” 
Intervén o señor alcalde don Carlos Antonio Fernández Castro para dicir: “Mañá hai que dar traslado do acordo adoptado. Hai que dicir qué fixo o pleno do concello cos  recursos. Outro tema diferente que necesitaría doutro debate é o da productividade. Había anteriormente un sistema obsoleto e arcaico de productividade que quedou rexeitado por absorción na RPT. Iso non obsta para que agora o goberno, os sindicatos e os representantes falen de qué significa para o futuro a productividade, cómo se debe medir e qué premia: a actividade extraordinaria, a especial dedicación, etc. Entón poderá existir unha partida de productividade,  pero non da productividade arcaica e “bufanda” de antes, que se daba case linealmente a todo o mundo, non hai máis que coller a lexislación para entender que pode haber unha productividade, pero distinta daquela. Por iso pode existir no orzamento unha partida de productividade á espera de que na mesa se distribúa segundo os criterios establecidos no artigo 24 do estatuto básico do empregado público, cousa que hoxe non está feita, e que será obxecto, no seu caso, de acordo na mesa de negociación”.

Intervén o concelleiro do grupo municipal socialista don Santos Lorenzo Lorenzo para dicir: “A miña proposta é rexeitar a parte que di anular as partidas dos orzamentos 2008 referentes a productividade e fondo de acción social. Pero hai unha segunda parte que é que estes asuntos sexan tratados polos representantes dos traballadores e o concello e sobre esto propoño a estimación.”
Intervén o señor alcalde don Carlos Antonio Fernández Castro para dicir: “ Como conclusión o dictaminado na comisión informativa máis un engadido instando á negociación.”
Intervén a concelleira do grupo municipal do B.N.G. Mercedes Vidal Baamonde para dicir: “ Penso que sería interesante recoller que o pleno comprométese a respaldar os acordos aos que chegue a mesa de negociación”.

Intervén a secretaria xeral do concello, Rosa Ana Prada Queipo para dicir: “ Creo entender que se adoptarían os seguintes acordos: primeiro, rexeitar as 5 alegacións presentadas no relativo á anulación das partidas dos orzamentos de 2008 en canto se refiren á productividade e fondo de acción social. Segundo, aceptar as alegacións que se presentan en canto se refiren a que se inste á negociación na mesa xeral dos conceptos de fondo de acción social e productividade 2007 e 2008. Esta aceptación non conleva modificación do documento de orzamento aprobado inicialmente o 4 de febreiro de 2008.”
Intervén a concelleira do grupo municipal do B.N.G. Mercedes Vidal Baamonde para dicir. “ Eu sigo  insistindo en que se faga constar que se compromete o pleno a facilitar que se fagan efectivos os acordos froito da negociación.”

Intervén a secretaria xeral do concello, Rosa Ana Prada Queipo para dicir: “ Terceiro, o pleno municipal de Ames comprométese a respaldar todos aqueles acordos que sexan froito do consenso entre as partes e que sexan aplicables dentro do marco da normativa vixente ao respecto, dando respaldo formal ás dotacións orzamentarias que requiren da súa participación”.

Intervén o concelleiro do grupo municipal socialista don Santos Lorenzo Lorenzo para dicir: “ Teño dereito a intervir por alusións. Eu sempre actúo en conciencia e como o considero mellor para o concello. Lamento que se leven certos temas ao ámbito persoal, non sei por qué motivo. Non me penso ruborizar, me ruborizaría se estivese mentindo ou actuando en contra do que penso. Me ruboricei algunhas veces cando tiven que apoiar cousas coas que non estaba dacordo, Se de algo me sirve todo esto é para aprender moito. Sobre o que fixen en 4 meses, se se quere un día dou unha explicación. En todo caso traballei con moitas persoas, cada unha sabe o que fixen e me xulgará. O mesmo que fai que non me ruborice é o mesmo que me incentiva todos os días. Se crese que non estou facendo o que debo xa tería dimitido”.

Intervén o señor alcalde don Carlos Antonio Fernández Castro para dicir: “ Suficiente e amplamente debatido o asunto sométese a votación. 
Por unanimidade dos membros o pleno da corporación adopta os seguintes acordos: 
Primeiro.-  Rexeitar as 5 alegacións presentadas durante o período de exposición pública do orzamento municipal en canto se refiren a anulación das partidas de productividade e fondo de acción social. 
Segundo.-  Aceptar as alegacións presentadas en canto se refiren a instar a negociación na mesa xeral do referente aos  conceptos de fondo de acción social e productividade dos anos  2007 e 2008. Esta aceptación non conleva modificación do documento de orzamento aprobado inicialmente en sesión plenaria  de  4 de febreiro de 2008. 
O pleno do concello  de Ames comprométese a ratificar os acordos que sexan froito do consenso entre as partes e que se atopen dentro do marco normativo aplicable, dando respaldo formal ás modificacións orzamentarias que requiran da súa participación”.
Terceiro.- Facultar ao Sr. Alcalde-Presidente para a realización de cantas actuacións de trámite sexan precisas para a mellor efectividade do acordado.
Punto Sétimo.- Mocións.
No momento de convocarse este pleno non había ningunha moción presentada no rexistro municipal do concello. Posteriormente entrou no rexistro unha, que será incluída,  en principio,  no vindeiro pleno. 
Punto Oitavo.- Rogos e preguntas.

Rogos.-

Primeiro rogo.- Intervén o voceiro do grupo municipal do BNG don Xosé Manuel Fernández López para dicir: “ O primeiro rogo que quere facer o Bloque está relacionado coa incidencia que se produciu en Bertamiráns a noite pasada na rúa do Rueiro, onde se derrubou parte da rúa e parte da beirarrúa, cunha serie de consecuencias non desexadas por ninguén. Pediríamos que na medida do posible se extreme a vixiancia e o control sobre todas as obras e esta en particular, así como tentar repoñer todos os servizos o antes posible e que se apoie aos veciños nas necesidades que teñan”. 

Segundo rogo.- Intervén o voceiro do grupo municipal do BNG don Xosé Manuel Fernández López para dicir: “Este segundo rogo ten outro talante máis virulento, pero sempre dentro do respeto. Refírese ás estradas da famosa estrada que vai de Laraño a Chave de Ponte e pasa por Costoia, Framil, etc... e tamén á estrada de Ventín a Biduído. E digo famosas porque se fala todos os días delas nos medios.”
Intervén o señor alcalde don Carlos Antonio Fernández Castro para dicir: “Hai unha parte que presenciei eu cómo se rebacheaba, pero a empresa non puido seguir asfaltando por culpa da choiva, pero dixeron que pretendían rematar nesta semana”. 
Intervén o voceiro do grupo municipal do BNG don Xosé Manuel Fernández López para dicir: “O que é evidente é que a estrada de Costoia é un desastre, e xa sei de xente que rompeu as rodas alí,  xa lles dixen que chamen ao concello. Isto non é un rogo, é  unha esixencia. Sinceramente, é unha mostra de ineptitude (dito entre comiñas para que non se ofenda ninguén), e un desprezo  polos veciños, ao mellor non conscientemente. Eu comprendo que lle haxa que esixir á empresa da autovía a reparación completa, pero botarlle un pouco de grava para que poidan pasar as ambulancias se podería facer. E que conste que cada pleno que haxa e a estrada siga así, o BNG insistirá neste asunto, e senón, iremos nós  e chamaremos aos veciños para rebachear.”
Intervén o señor alcalde don Carlos Antonio Fernández Castro para dicir: “ Neste tono distendido no que estamos dígolle que xa o puideron facer cando levaron as pancartas alí”.

Terceiro rogo.- Intervén o concelleiro do grupo municipal popular don Alfonso Rey López para dicir: “Eu quixera facerlle un rogo ao concelleiro de cultura en relación ao vindeiro certame literario (este está xa convocado). Refírome ás bases 4ª e 5ª. Considero que se deberían facer as categorías do certame conforme aos ciclos de ensino”.
Intervén o concelleiro de cultura e deportes don Francisco Villaverde Marcos para dicir: “Agradézolle o rogo porque hai 5 ou 6 días comenteille á normalizadora que realmente deberíamos establecer categorías para que os nenos poidan competir realmente, e non ter que comparar nenos de 6 cos de 14 anos.”
Intervén o concelleiro do grupo municipal popular don Alfonso Rey López para dicir: “ O rogo en relación a base 5ª está relacionado co xurado. Propoñemos dar unha maior implicación á xente do concello. O xurado estaría dirixido a cada unha das categorías escolares ata os 18 anos, integrado por representantes de cada etapa de estudios de cada un dos colexios do concello nomeado polo director do centro. E para a categoría de máis de 18 anos por 3 membros de recoñecido prestixio no eido da cultura de Ames, un secretario con voz e sen voto, e en representación do concello o responsable de normalización lingüística. A composición do xurado faríase pública antes da emisión do dictame”.
Intervén o voceiro do grupo municipal do BNG don Xosé Manuel Fernández para dicir: “Iso non é tan doado, buscar xurados é moi difícil, xa que leva moito tempo valorar os traballos”.

Intervén o concelleiro do grupo municipal popular don Alfonso Rey López para dicir: “É un rogo que eu fago para implicar máis á xente do concello. E o segundo rogo refírese a un documento que me deron pouco antes deste pleno que ten varios párrafos incomprensibles por mala redacción ou mala expresión.“
Cuarto rogo.- Intervén o concelleiro do grupo municipal popular don Emilio Martínez Carballeira para dicir: “Con respecto á aldea de Caroubáns, rogaríalle que fixera o posible, que supoño que será poñerse en comunicación coa Deputación ou con quen proceda, para poñer na entrada da aldea, vindo de Negreira, un paso de peóns, unha sinal de limitación e outras medidas de seguridade que estimen os técnicos”.

Intervén o señor alcalde don Carlos Antonio Fernández Castro para dicir: “Precísolle que esa estrada é da rede autonómica”.

Quinto rogo.- Intervén o concelleiro do grupo municipal popular don Emilio Martínez Carballeira para dicir: ”Na rúa Ameneiral fronte á cervexería vindo de Ortoño, hai un tramo de beirarrúas partidas. Tamén dicir que respecto á placa e soporte de pedra correspondente á carreteira Bertamiráns-Negreira, na rotonda de Feiraco, está todo tirado. E vindo de Ponte Maceira hacia Trasmonte, as sinais deixan moito que desexar, e algunhas están tiradas na estrada.“
Preguntas.- 

Primeira pregunta.- Intervén o voceiro do grupo municipal do BNG don Xosé Manuel Fernández para dicir: “ Dende hai certo tempo constatamos a presencia dunha persoa, entendemos que allea ao concello que habitualmente ocupa unha mesa na oficina de secretaría. Non coñecemos o tipo de relación contractual que ten co concello. Nin nos decretos da alcaldía nin nas actas de Xunta de Goberno Local hai nada sobre a súa contratación a día de onte. O B.N.G. se interesa por saber qué tipo de relación administrativa ten esa persoa co concello e cales son as súas funcións”.

Intervén o señor alcalde don Carlos Antonio Fernández Castro para dicir: “ Nas actas ás que antes nos referíamos da mesa xeral de negociación pola alcaldía anúnciase que actuará como asesor don José Luís Prieto Martínez. É, polo tanto, un avogado que está traballando en funcións de asesoramento no concello, concretamente para a materia de negociación colectiva e de persoal. Por proximidade xeográfica co departamento de persoal, nalgunha ocasión pasa dunha oficina á outra e ocupa unha mesa na oficina de secretaría”. 
Segunda pregunta.- Intervén o voceiro do grupo municipal do PP don Santiago Amor Barreiro para dicir: “O que vou formular non é unha pregunta, senón unha queixa relativa ás cuestións prantexadas polo PP nos pasados plenos, de xaneiro e febreiro, pasou o tempo para que vostede contestara e non contestou e nas actas sae recollido que vostede di que contestará”.

Intervén o señor alcalde don Carlos Antonio Fernández Castro para dicir: “Vou revisar se algunha quedou esquecida xa que a intención é contestalas todas.”
Terceira pregunta.- Intervén o concelleiro do grupo municipal popular don Ramón García Argibay para dicir: “ Unha pregunta relacionada co incidente de onte. Parece ser que o 12 de marzo se presentou un escrito neste concello relacionado co tema, que o 14 de marzo se presentou outro, tamén solicitando que se vixiara, porque xa houbera un primeiro derrube. Parece ser que xa houbo unha actuación da policía local onde se puxo unha valla. Quixéramos saber cales foron os pasos que se seguiron”.

Intervén o señor alcalde don Carlos Antonio Fernández Castro para dicir: “ Os servizos do concello fixeron un seguimento das obras. Hai un informe cunhas esixencias á empresa constructora sobre colocación dunha escollera. O certo é que seguramente debido á paralización das obras pola Semana Santa esa escollera non tivo aguante suficiente como para reter as terras de pouca compactación e se produciu o derrube. Todas estas actuacións se seguen dende o departamento de urbanismo e son os técnicos municipais os que ven qué medidas hai que adoptar. Lembro que hai xa un tempo que había un guindastre dunha pluma de grandes dimensións que non tiña a base suficientemente sólida e o departamento de urbanismo obrigou a inserir formigón, e en varios momentos este e outros departamentos municipais interviñeron no seguimento das obras”.

Cuarta pregunta.- Intervén o concelleiro do grupo popular, don Ramón García Argibay para dicir: “Hai outra pregunta relativa ao comedor do colexio de Bertamiráns, no que respecta ás prazas, que non chegan. Queremos saber se vai haber traslado das prazas de comedor dun colexio a outro, e se se vai falar cos pais disto”.

Intervén a concelleira de educación e servizos complementarios, dona Isabel Pereiro Vila para dicir: “Aos pais que veñen aquí se lles está informando de que en principio se lles vai renovar. Á Consellería xa lle pedimos que nos axude a solventar o problema do comedor.”
Quinta pregunta.- Intervén o concelleiro do grupo municipal popular don Emilio Martínez Carballeira para dicir: “Con respecto á aldea de Caroubáns, os veciños que cederon os terreos ao concello queren saber qué actuacións se teñen pensado levar a cabo neses terreos.”
Intervén o señor alcalde don Carlos Antonio Fernández Castro para dicir: “Sinceramente, non me lembro desa cesión. Probablemente se fixera, pero non o lembro. En todo caso averiguaríamos os detalles e contestariámoslle.”
Sexta pregunta.- Intervén o concelleiro do grupo municipal popular don Alfonso Rey López para dicir: “Esta pregunta non a fago para molestar. Refírese a cómo casa a base sétima do Certame Literario co aquí debatido sobre o canon dixital. A base aludida di “O Concello de Ames reserva para si o dereito de publicar os traballos premiados nunha antoloxía creada para tal efecto, sen apercibimento de dereitos de autor e compensando os autores ou autoras con 3 exemplares do volume que, no seu día, se puidera editar. As persoas gañadoras do certame deberán entregar os seus textos en formato dixital. No caso de publicación da obra por parte do autor ou autora, deberase facer referencia ao premio obtido neste certame” o digo por que me sinto identificado como autor de obras”.
E non habendo mais asuntos de que tratar, o señor alcalde presidente dou por rematado o acto e levantou a sesión ás vinte e tres horas e cincuenta minutos do día de referencia, de todo o que eu como secretaria certifico.

Vº Prace                                                                        A secretaria

O alcalde,

Carlos Antonio Fernández Castro


Rosa Ana Prada Queipo

